
Aðstæður götubarna í Windhoek höfuðborgar Namibíu voru til
skoðunar í þessu meistaraverkefni .

Við öflun gagna á vettvangi var eftirfarandi rannsóknarspurning
höfð að leiðarljósi : Eru götubörnin í Windhoek leiðtogar í sínu lífi
eða eru þau fórnarlömb aðstæðna?

Notast var við eigindlegar rannsóknaraðferðir, þ.e. opin viðtöl og
þátttökuathuganir . Gögnin voru greind með aðleiðslu .

Lögð var sérstök áhersla á að gera hugtökunum götubarn,
munaðarlaust barn og varnarlaust barn góð skil samkvæmt
kenningum helstu fræðimanna .

Leiðtogar eða fórnarlömb?

Nýta götubörnin þá aðstoð sem 
athvörf  hjálparstofnanna og frjálsra 

félagasamtaka bjóða þeim sem 
bjargir með götulífinu eða leið út úr 

því?

Götubörnin í Windhoek eru í
fæstum tilfellum munaðarlaus .
Helstu ástæður þess að þau fara á
götuna er varnarleysi þeirra heima
fyrir, sem stafar vegna :

�‡Fátæktar og skorts á mat

�‡Kynferðislegrar misnotkunar

�‡Fjölskyldu vandamála

�‡Þau eru yfirgefin

�‡Skilnaðar foreldra

�‡Foreldrar vinna í öðru bæjarfélagi

Börnin í ríki náttúrunnar

Í Windhoek eru 20-40 götubörn að staðaldri, þau sofa í holræsislögnum, götuhornum eða á svokölluðu brúarsvæði með
pappakassa undir sér . Áfengis - og fíkniefnaneysla, sem spilar stórt hlutverk í lífi götubarna, hamlar þeim aðgangi að athvörfum .

Götubörnin sjá meðal annars fyrir sér með betli, þjófnaði, sölu á mörkuðum og vændi - börn niður í 10 ára aldur sjást seint á
kvöldin á götuhornum Windhoek að bjóða líkama sinn til sölu fyrir smáaura .

Börnin nýta sér athvörfin sem bjargir með götulífinu til þess að sinna grunnþörfunum en ekki sem leið út úr því, þau þiggja aðstoð
þegar ekkert betra býðst!

Náttúrulögmálið að éta eða vera étinn gildir á götunni, börnin standa saman gegn utanaðkomandi ofbeldi en berjast iðulega
innbyrðis um völdin .

Frelsið í ríki náttúrunnar vegið upp á móti lífi hins varnarlausa fórnarlambs á heimili kúgunar og misnotkunar er ef til vill það sem
knýr börnin til þess að velja götuna fram yfir heimilið . Skiljanlegt val, en val sem enginn ætti að þurfa að standa frammi fyrir .

Aðstæður fyrir götuna


